
ош шифокор қабулига кириб 
борар эканмиз, "Тез ёрдам" 
машинаси ҳаёт учун кураша-
ётган яна бир беморни олиб 
келди. Тиббиёт ходимлари 
уни жонлантириш бўлимига 

олиб кириб кетишди.
Айни лаҳзаларда ичкарида ҳаёт-

мамот масаласида жиддий кураш 

Фарғона вилоятида 
касалланишлар сони 

кундан-кунга ортмоқда. 
2022 йилнинг 23 январь куни 
вилоятда 178 нафардан зиёд 

инсонда коронавирус инфекцияси 
аниқланди. Шу кунга қадар 

вилоятда жами қўлланган 
вакциналар эса 4,5 млн. 

дозага етди.

Шу йилнинг 
22 январь ҳолатига 

кўра, вилоят ҳудудлари 
бўйлаб 10 498 доза 

COVID-19га қарши 
вакцина қўлланилди. 

Жами эмлашлар бўйича юқори 
кўрсаткичлар:
Фарғона шаҳри 323 206 доза;
Қўқон шаҳри 314 821 доза;
Ўзбекистон туманида 312 515 дозани 
ташкил қилди.

Вилоятимизда 2 млн. 418 минг 520 нафар 
фуқаро коронавирусга қарши эмланиши режалаштирилган. 
Айни кунгача вилоятда жами 4 млн. 499 минг 398 доза 

вакцинадан фойдаланилди.

Тўлиқ босқичларда эмланган 
фуқаролар сони эса  

1 млн. 048 минг 700 дозани 
ташкил этмоқда.

Шунингдек, 82 минг 212 нафар ҳамюртимиз 
бустер доза билан эмланди. Улар 

“Astra Zeneca”, "Sputnik V", " Sputnik Light" 
ҳамда “ZF-UZ -Vac 2001” вакциналаридан  

фойдаланишни маъқул кўришди.

Фарғона вилоятида 170 минг нафардан ортиқ болалар 
"Pfizer" вакцинаси билан эмланишига эришилди. Маълу-
мотларга кўра, болаларни коронавирусга қарши эмлаш 
кўрсаткичлари бўйича

Фарғона (170 591 доза); 
Самарқанд (109 116 доза); 
Андижон (78 305) 

вилоятлари юқори натижага эга.

Бугуннинг мавзуси

Айни кунларда коронавирус билан касалланиш бўйича кунлик 
кўрсаткичлар дунё, мамлакатимиз ва Фарғона вилояти миқёсида ҳам    
кескин ортиб, пандемия бошидан буён рекорд даражага етмоқда. Аф-
суски, ушбу касаллик эндиликда нафақат катта ёшли инсонлар, балки 
болаларда ҳам кўп кузатиляпти.

Мухбиримиз вилоят 2-юқумли касалликлар шифохонасида бўлиб, 
тиббиёт ходимларининг бир кунлик меҳнат фаолияти, беморлар учун 
яратилган шарт-шароитлар билан яқиндан танишди.

кетади: ҳозир шифокорлар учун билим, 
ҳаётий-амалий тажриба, инсон ҳаёти 
ва тақдири учун дахлдорлик туйғуси 
жуда ҳам муҳим. Беморга эса ҳаётга 
муҳаббат, кучли ирода, сабр-матонат 
керак...      

— Хавф ҳали ортда қолгани йўқ! —
дея ҳамкасбларига кўмаклашиб бўлган 

бош шифокор Акмалжон Шерматов 
бизга юзланди. – Афсуски, аксарият 
ҳамюртларимиз пандемиянинг энг од-
дий талабларига риоя этишни ҳам уну-
тиб қўймоқда. Тўйлар яна эски ҳолига 
қайтди, оммавий тадбирларда белги-
ланган тартибга амал қилинмаяпти. 
Орамизда асоссиз баҳоналар билан 
вакцина олмай юрганлар кўп. Бизда 
даволанаётган беморларнинг 90 фоизи 
вакцина олмаганлар сирасига киради. 
Биргина шу ҳолатнинг ўзи ҳам каран-
тин тартиб-қоидаларига амал қилиш 
нечоғли муҳим эканидан далолат 

беради.
Муассаса 24 соат давомида фаоли-

ят кўрсатиши учун рентген, кислород 
конденсатори, пульсоксиметр, ПЗР-тест, 
зарур дори-дармонлар, сарфлов мосла-
малари, дезинфекцияловчи эритмалар 
билан таъминланган. Махсус ихтисос-
лашган 350 ўрин-жойнинг 200 таси 
интенсив терапия, 150 таси реанимация 
бўлими учун ажратилган. Ҳозирги кунда 
24 нафар шифокор, 75 нафар ҳамшира, 
21 нафар кичик тиббиёт ходимлари уч 
сменада фаолият кўрсатади.

... БЕМОРЛАРНИНГ 
90 ФОИЗИ 

ЭМЛАНМАГАНЛАР

КОРОНАВИРУС: 
ҲАЁТ-МАМОТ 
КУРАШИ ДАВОМ ЭТАДИ! 

илоят ҳокими Хайрулло 
Бозоров бошқарган сессия 
ишида вилоятдан сайланган 
Ўзбекистон Республика-
си Олий Мажлиси Сенати 
аъзолари, вилоят сек-

тор раҳбарлари, вилоят ҳокимининг 
ўринбосарлари, котибият ва бўлим 
бошлиқлари, кун тартибига киритилган 
масалага дахлдор давлат ва жамоат 
ташкилотлари, бошқармалар раҳбарлари 
ҳамда республика ва вилоят оммавий ах-
борот воситалари вакиллари қатнашди.

Дастлаб Президентимизнинг 2021 
йил 24 августдаги “Маҳаллий ижро-
ия ҳокимияти органлари раҳбарлари 
ўринбосарларининг уларга юкланган 
вазифаларни бажаришда шахсий 

ҲАР БИР РАҲБАР 
амалий натижа учун ишлаши керак
Вилоят ҳокимлигининг катта мажлислар залида халқ депутатлари 
Фарғона вилояти Кенгашининг  қирқинчи сессияси бўлиб ўтди.

масъулиятини кучайтириш бўйича 
қўшимча чора-тадбирлар тўғрисида”ги 
қарори ижроси юзасидан 2021 йилнинг 
IV чораги ва йил якуни бўйича вило-
ят ҳокими ўринбосарлари фаолияти 
самарадорлиги кўрсаткичлари кўриб 
чиқилди. Вилоят ҳокими якуний таҳлил 
натижалари билан таништириб ўтди.

— Ҳар бир раҳбар зиммасидаги 
масъулиятга чуқур ёндашган ҳолда 
амалий натижа учун ишлаши ке-
рак, — деди вилоят раҳбари. – Қуруқ 
ваъдалар, ҳисоботларни энди ҳеч ким 
кўтармайди. Бундан буён нафақат иж-
роия ҳокимияти, балки ташкилот ва 
бошқармаларнинг фаолияти очиқ ва 
шаффофлик билан баҳолаб борилади.

Вилоят ҳудудларини комплекс 

ижтимоий-иқтисодий ривожлантириш 
бўйича секторлар ва ҳудуддаги таш-
килотлар раҳбарларининг фаолияти, 
мурожаатлар билан ишлаш ҳолати 
ҳамда вилоятда 2021 йилда амалга 
оширилган ишлар  юзасидан Ўзбекистон 
Республикаси Президентининг Фарғона 
вилоятидаги Халқ қабулхонаси мудири 
А. Абдуллаев, вилоят ҳокимлигининг 
девонхона бўлими бошлиғи М. Ахунжа-
нова ахборот берди.

Шунингдек, сессияда вилоятда норма 
ижодкорлиги фаолияти ҳамда ҳуқуқни 
қўллаш амалиёти бўйича адлия орган-
лари томонидан амалга оширилаётган 
ишлар, Фарғона шаҳри ва Фарғона 
тумани маъмурий-ҳудудий тузилишла-
рига ўзгартиришлар киритиш, вилоят 

маҳаллий бюджети даромадларининг 
прогноз кўрсаткичларига 2021 йилда ки-
ритилган ўзгаришлар билан даромадлар 
миқдорини ҳамда шаклланган қўшимча 
манбалар ҳисобидан йўналтирилган 
маблағларни тасдиқлаш, вилоятда тад-
биркорликни ривожлантириш учун қулай 
шарт-шароитлар яратиш, бўш турган 
объектлардан самарали фойдаланиш 
ҳақидаги масалалар кўриб чиқилди. Бу 
борада мутасаддиларнинг ахборотлари 
тингланди.

Кун тартибидаги масалалар юзасидан 
тегишли қарор қабул қилинди.

Ўз мухбиримиз.
Муқимжон ҚОДИРОВ олган 

суратлар.

БАҒДОД ТУМАНИ ВА 
ФАРҒОНА ШАҲРИГА ЯНГИ 
ҲОКИМЛАР ТАЙИНЛАНДИ
Шу йилнинг 24 январь куни халқ депутатлари 

Бағдод тумани ва Фарғона шаҳар Кенгашларининг 
навбатдан ташқари  сессиялари бўлиб ўтди

 Халқ депутатлари Бағдод тумани 
Кенгашининг навбатдан ташқари 
сессиясида иштирок этган вилоят 
ҳокими Хайрулло Бозоров ўтган йил-
да туманнинг саноат, ишлаб чиқариш 
соҳалари, ижтимоий-маънавий 
ҳаётида эришилган ютуқлар ҳақида 
тўхталиб ўтди. Айниқса,  республика-
да кенг ёйилган "Бағдод тажрибаси" 
асосида ишсизликни камайтириш, 
саноат зоналаридаги истиқболли 
лойиҳаларни ишга тушириш, ин-
вестиция салоҳиятини ошириш, 
маҳаллаларни ободонлаштириш 
йўналишларида салмоқли натижа-
ларга эришилгани таъкидланди. 

Сессияда ташкилий масала 
кўрилди. 2021 йилдан буён туман 
ҳокими вазифасида ишлаб келган Во-
силжон Назаров бошқа ишга ўтиши 
муносабати билан лавозимидан озод 
этилди. Вилоят ҳокими томонидан 
туман ҳокими лавозимига тақдим 
этилган Юсуфжон Хусаинов номзоди 
депутатлар томонидан бир овоздан 
қўллаб-қувватланди.

   Бағдод тумани ҳокими Юсуфжон 
Хусаинов 1983 йилда Тошлоқ тума-
нида туғилган. 2004 йили Тошкент 
давлат иқтисодиёт университетини 

тамомлаган. 2005 йилдан иқтисодиёт 
тизимида меҳнат қилиб келади. 2020 
йилдан вилоят иқтисодий тараққиёт 
ва камбағалликни қисқартириш бош 
бошқармаси бошлиғининг биринчи 
ўринбосари вазифасида фаолият юри-
тиб келган.

***
Халқ депутатлари Фарғона шаҳар 

Кенгашининг навбатдан ташқари 
сессиясида сўз олган вилоят ҳокими 
Хайрулло Бозоров шаҳар ҳокими вази-
фасида ишлаб келган Мирзоҳид Убай-
дуллаевга катта ишонч билдирилиб, 
Иқтисодий тараққиёт ва камбағалликни 
қисқартириш вазирининг ўринбосари – 
Маҳаллабай ишлаш ва тадбиркорликни 
ривожлантириш агентлиги директори 
лавозимига тайинланганини айтиб 
ўтди. Ўз нав-батида, собиқ ҳоким 
раҳбарлигида шаҳарда барча соҳаларда 
кенг кўламли ислоҳотлар олиб борилиб, 
катта ютуқ-юксалишлар қўлга кири-
тилганини таъкидлади. Вилоят раҳбари 
Фарғона шаҳридаги ўзгаришлар, им-
кониятлар, жорий йилда бажарилиши 
лозим бўлган вазифаларга ҳам алоҳида 
эътибор қаратди.

– Ўн йилдан буён бахмал 
савдоси билан шуғулланиб 
келамиз, – дейди корхона 
раҳбари Абдуллохон Мирзаев. 
– Аввал матони Самарқанддан 
келтириб сотардик. Масъулияти 
чекланган жамиятни ташкил 
этганимиздан сўнг ички бозорни 
ўз маҳсулотимиз билан таъмин-
лаяпмиз. Ойига 10 минг метр 
атрофида 6-7 хил рангда сийдам 
бахмал ишлаб чиқаряпмиз. Ипни 
Америкадан, технологияни Ита-
лиядан келтирганмиз. Келгусида 
бахмал учун ип-газлама ҳам 
ўзимизда ишлаб чиқарилса, ҳам 
вақтдан, ҳам нақддан ютардик. 

Абдуллохон аканинг таклифи 
тез фурсатда ўзини оқлашига 
ишонамиз. Чунки ғояни 
маҳсулотга айлантиришга қодир 
соҳа мутахассислари, тадбиркор 
ва олимлар етарлича топила-
ди. Хусусан, биргина “Fergana 
Global textile” МЧЖ Швейцария 
давлати билан ҳамкорликда 
Тўқимачилик кластерини ташкил 
этиш (хомашё, бўялган мато, 
тайёр маҳсулот)ни режалаш-
тирган. Жами лойиҳа қиймати 
12,5 млн. АҚШ доллари, шундан 
9 млн. АҚШ доллари тўғридан-
тўғри хорижий инвестиция 
маблағлари ўзлаштирилиши 

ФАРҒОНА ТИББИЁТИ 
ЯНГИ ЮКЛАМАЛАРГА 
ТАЙЁРМИ?
Бош шифокорнинг қайд этишича, Соғлиқни 

сақлаш вазирлиги томонидан Жаҳон 
соғлиқни сақлаш ташкилотининг энг сўнгги 
тавсиялари асосида доимий равишда ўқув-
амалий машғулотлари ташкил этилади. Чун-
ки вируснинг янги штаммлари қайд этилиши 
амалиётга янги даволаш усулларини жорий 
этишни тақозо этмоқда.

Айни пайтда муассасада беморларни 
даволашда Жаҳон соғлиқни сақлаш ташки-
лотининг энг сўнгги тавсиясидан фойдала-                         
ниляпти. Шу боис амалий тажриба ва мала-
ка, моддий-техник база мустаҳкамлиги син-
гари барча муҳим жиҳатларда ташвишланти-
радиган жиддий муаммо йўқ.

Бу ерда даволанаётганларнинг аксарияти 
енгил, ўртача оғир даражадаги беморлар-
дир. Вируснинг жиддий асоратлар билан 
кечиши нисбатан камайди. Ўпкада жиддий 
зарарланиш деярли кузатилмаяпти. Шунинг 
учун даволаниш муддати қисқариб, оғир 
аҳволдаги беморларни даволашда ишлати-
ладиган вирусга қарши дори воситаларига 
бўлган эҳтиёж тобора камайиб бормоқда.

КОРОНАВИРУС: 
ҲАЁТ-МАМОТ КУРАШИ 
ДАВОМ ЭТАДИ! 

СТАТИСТИКА: 
ҚЎРҚУВ ВА ИШОНЧ
Тиббиёт муассасасида фаолият олиб 

бораётган тажрибали шифокор Абдуғаффор 
Қўчқоровнинг айтишича, коронавирус билан 
касалланганларнинг ўлим ҳолати жуда кам 
кузатилади. Вафот этаётганлар ўлимига 
асосан бошқа ҳамроҳ касалликлари сабаб 
бўляпти. Шу боис бундай беморлар корона-
вирусдан эмас, умумий касалликдан вафот 
этганлар рўйхатига қўшилади. Статистика 
рақамларига шубҳа билан қаровчилар ана 
шу жиҳатни унутмаслиги лозим. Қолаверса, 
хусусий клиникалар, уй шароитида давола-
ниб ҳаётдан кўз юмганлар коронавирус бе-
морларининг умумий рўйхатига киритилиши 
учун ягона тартиб жорий этилмаган.  

— Ўзбошимчалик билан уй шароитида 
даволаниш касалликни янада авж олдиради, 
— дейди шифокор Умида Ғофурова. – Чун-
ки шифокор тавсиясисиз қабул қилинган 
антибиотиклар вирусга таъсир қилмаслиги, 
аксинча иммунитетни тушириб юбориши 
мумкин. Бу инфекция кучайишига олиб ке-
лади. Касалликнинг илк белгилариданоқ ши-
фокорга мурожаат қилинса, у коронавирус-
нинг тури, касалланганлик даражаси, кечиш 
жараёнини аниқлайди ва шунга мувофиқ 
даво чораларини белгилайди.

Шу ўринда кўп айтилаётган бўлса-да, яна 
бир бор такрорлаймиз. Бу касалликка чалин-
маслик учун:

— шахсий гигиена қоидаларига амал 
қилиш;

— жамоат жойларида тиббий ниқобдан, 
антисептик воситаларидан фойдаланиш;

— ижтимоий масофа сақлаш;
— иммунитетни кўтарадиган озиқ-

овқатларни истеъмол қилиш;
— спорт билан шуғулланиш тавсия этила-

ди.

“ОМИКРОН” – 
ЭНГ ЮҚУМЛИ ВИРУС
Дунё олимлари “омикрон” инсоният та-

рихидаги энг юқумли вирус деган хулосага 
келишгани бежиз эмас.

— Коронавируснинг “омикрон” штамми 
сайёрамиз аҳолисини яна ихоталаниш-
га мажбур қилгани айни ҳақиқат, — дея 
суҳбатимизни давом эттиради реаниматолог 
Фурқат Дадабоев. — Пандемиянинг янги 
тўлқини авж олган давлатларда қўшимча 
карантин чекловлари орқали касаллик-
нинг кенг тарқалишининг олдини олишга 
ҳаракат қилинмоқда. Мамлакатимизда ҳам 
вакцина олмаган ва “манфий” тест натижаси 
бўлмаганлар билан ишлаш кучайтирилди. 
Аҳолини бустер-доза билан эмлаш чоралари 
кўрилмоқда.

Мутахассис олимлар бундай қалтис вазият-
да инсонлар учун вакцинациялаш, айниқса, 
қўшимча дозада вакцина олиш энг самарали 
ва тўғри йўл эканлигини таъкидламоқдалар.

— Касаллик жараёни бироз енгил ўтаётган 
бўлса-да, унинг юқувчанлик даражаси 
аввалги турларига қараганда анча юқори 
бўлмоқда, — дейди ҳамширалар Мукаррам 
Мамажонова ва Машҳура Исақовага навбат-
даги муолажа учун тавсияларини бераёт-
ган шифокор Дилрабо Маҳмудова. — Шу 
сабабли, биринчи навбатда профилактика 
ишларини янада кучайтириш талаб этила-
ди. Иккинчидан, олдинги штаммлар пастки 
нафас йўлларини тез зарарлаб, зотилжам 
кўринишида ўзини намоён қилган бўлса, 
янги тур юқори нафас йўлларини кўпроқ 
зарарламоқда. “Омикрон” билан касалланган 
беморлардаги белгилар ҳам бироз ўзгарган. 

Вирус юқтирган кишини бурун битиши, 
тана ҳароратининг кўтарилиши, томоқнинг 
қаттиқ оғриши, йўтал қийнайди. Бундай 
ҳолатлар нафас йўлларининг бошқа ўткир 
респиратор касалликлари белгилари билан 
ўхшаш бўлгани боис беморларнинг ўз бил-
ганича даволаниши ҳам кузатилмоқда. Бу 
аянчли оқибатларга олиб келиши мумкинли-
гини асло эсдан чиқармаслик лозим.

 
Ботир МАДИЁРОВ.

Суратларни 
Муқимжон ҚОДИРОВ олган.

                                  

(Бошланиши 1-бетда).

(Бошланиши 1-бетда).

ҚЎШТЕПА – 
ТЕКСТИЛЬ 
СОҲАСИДА 
ЕТАКЧИ

Вилоятда ҳар бир туман-шаҳарнинг ўз “драйвер”лари, иқтисодий “ўсиш 
нуқталари” бор. Хусусан, Қўштепа тумани текстиль, трикотаж соҳасида етарли 
тажрибага эга. 2021 йилда “Асл Духоба Бахмал” МЧЖ томонидан бахмал ишлаб 
чиқариш фаолияти йўлга қўйилди. Лойиҳа амалга оширилиши натижасида 3,3 
млрд. сўм инвестиция маблағлари ўзлаштирилиб, 30 та иш ўрни яратилди.  

ҳисобига амалга ошади. 
Корхона томонидан ўтган 

йилнинг январь-июнь ойлари-
да жами 9 млн. АҚШ доллари 
миқдорида тўғридан-тўғри хо-
рижий инвестиция маблағлари 
ўзлаштирилди. Ушбу лойиҳа 
амалга оширилиши натижасида 
500 та ишчи ўрни яратилди.

Шунингдек, “Soib-Ali textile” 
МЧЖ томонидан умумий 
қиймати 1,5 млрд. сўм маблағ 
сарфланиши натижасида йилига 
150 минг дона трикотаж ва 
тўқимачилик маҳсулотлари 
ишлаб чиқарилмоқда. 40 нафар 
қўштепалик иш билан таъмин-
ланди. 

“Muhiddin universal stroy” 
МЧЖ томонидан эса 30 та 
ишчи ўрни яратилиб, йилига 
220 минг дона трикотаж ва 
тўқимачилик маҳсулотлари 
ишлаб чиқарилмоқда. Корхона-
ни ташкил этиш учун жами 3,4 
млрд. сўм маблағ сарфланган.

Туманда жорий йил учун ҳам 
соҳага доир талай режалар 
белгилаб олинган. Жумладан, 
умумий ер майдони 1,8 гектар 
бўлган “Истиқбол” кичик саноат 
зонасининг 1 гектар майдони 
“Турон Умар текс” МЧЖга ажра-
тилган.  У ерда “Тўқувчилик ва 

тикувчилик фаолиятини ташкил 
этиш” (сочиқ ишлаб чиқариш) 
лойиҳасини амалга ошириш ре-
жалаштирилган бўлиб, умумий 
қиймати 7,5 млрд. сўм (шундан 
350 минг АҚШ доллари хорижий 
кредит)ни ташкил этади. Ишлаб 
чиқаришга 50 нафар ходим 
жалб этилади.  

“Оқтепа” кичик саноат зона-
сининг умумий ер майдони 17,1 
гектар, шундан ишлаб чиқариш 
майдони 13,7 гектарни ташкил 
этади. Ушбу кичик саноат зона-
сида йирик лойиҳа  ҳисобланган 
“Fergana Global Infinity” МЧЖга  
ер ажратилган.  Лойиҳанинг 
умумий қиймати 1 342 млрд. 
сўм бўлиб, 2 700 та иш ўрни 
яратиш кўзда тутилган. Ҳозирги 
кунда кичик саноат зонаси-
да корхона томонидан ишлаб 
чиқариш биносининг асоси 
қуриб битказилиб, том қисмига 
каркас ўрнатиш ишлари амалга 
оширилмоқда. Қурилиш ишла-
рига жами 60 млрд. сўм маблағ 
сарфланган. “Fergana Global 
Infinity” корхонасининг ишга 
тушиши ички бозорнинг три-
котаж маҳсулотларига бўлган 
эҳтиёжини қондиради. 

Бундан ташқари, корхо-
на томонидан 8,1 млн. АҚШ 
доллари миқдорида хорижий 
кредит маблағи ўзлаштирилиши 
режалаштирилган бўлиб, 
ўтган йилнинг январь-сен-
тябрь ойларида 1,7 млн. АҚШ 
доллари миқдорида маблағ 
ўзлаштирилган. Бу каби саноат 
корхоналарининг ташкил эти-
лиши натижасида вилоятнинг 
инвестициявий салоҳияти ва 
ҳажми ҳам ошиб бормоқда. 

Бир пайтлар “оқ олтин” деб 
аталувчи ўзбек пахтаси хориж-
га қўшқўллаб тутқазиларди. 
Пахта етиштиришдан то кийим 
тайёрлашгача бўлган жараён бу 
ўсимликнинг бежизга олтинга 
тенглаштирилмаслигини энди 
исботламоқда. 

Севара АЛИЖОНОВА.

Бозор-
ларда 
нарх-навони 
келишиш, 

сифат жиҳатдан танлаш 
имконияти бор. Лекин баъ-
зан очиқ-сочиқ майдонларда 
сотилаётган турли озиқ-овқат 
маҳсулотлари, тузламалар, 
пишириқларни кўриб, ўйга 
толасан киши. Жазирама ёхуд 
чанг-бўронли кунларда-ку айт-
маса ҳам бўлаверади. Истеъ-
молга яроқлими-яроқли эмасми, 
муддати ўтмаганми, айниб 
қолмаганми, деган саволлар 
очиқ қолаётгандай гўё.

– Вилоятимизда айни пайтда 
24 та деҳқон бозори фаолият 
кўрсатмоқда. Уларга 44 на-
фар санитария-эпидемиология 
хизмати мутахассислари бирикти-
рилган, – дейди Фарғона вилояти 
Санитария-эпидемиологик осо- 
йишталик ва жамоат саломатлиги 
бошқармаси бошлиғи ўринбосари 
Зафаржон Олимов. – Мутахассис-
лар томонидан бозорларнинг са-
нитария-гигиена ва эпидемиоло-
гик ҳолатлари доимий назоратга 
олинган. Тегишли ташкилотлар 
билан ҳамкорликда қўшма рейд 
тадбирлари ўтказиб борилади. 

Унинг айтишича, декабрь-ян-
варь ойларида бозорларда аҳоли 
истеъмоли учун сотилаётган, уй 
шароитида тайёрланган, лекин 
сифати кафолатланмаган 1098 кг 
миқдоридаги сабзавот (помидор, 
қалампир, булғор қалампири ва 
бошқа) консерва маҳсулотлари 
савдодан олинди ва тўкиш йўли 
орқали йўқ қилинган. Шунинг-
дек, ўтказилган тадбирлар даво-
мида озиқ-овқат маҳсулотлари 
билан савдо қилувчи 2600 нафар 
фуқаролар навбатдаги даврий 
тиббий кўрикдан ўтказилиб, 
махсус кийимлар билан таъ-
минланди. 53 та тадбиркорлик 
субъектларида, хусусан, даво-
лаш-профилактика муассасала-
ри, савдо ва умумий овқатланиш 
шохобчаларида санитария 
қоидалари ва меъёр талаблари, 

карантин 
қоидалари-
га риоя эти-
лиши юзасидан 
назорат тадбирла-
ри ўтказилди.

Шу билан бир 
қаторда, белгиланмаган 
жойларда, йўл ёқаларида 
фуқаролар томонидан соти-
лаётган истеъмол учун яроқсиз 
1355 кг миқдордаги озиқ-овқат 
маҳсулотлари аниқланиб, улар 
савдосига чек қўйилди. Хонадон-
ларда ўтказилган ўрганишлар 
давомида эса уй шароитида 
тайёрланган 678 кг миқдоридаги 
сабзавот консерва маҳсулотлари 
истеъмолдан олинди.

– Ходимларимиз доимий 
равишда назорат тадбирлари-
ни олиб боришяпти, – дейди 
Фарғона тумани Санитария-
эпидемиологик осойишталик 
ва жамоат саломатлиги бўлими 
мудири Азизжон Ёқубжонов. 
– Юртдошларимиз ўзлари уй 
шароитида тайёрлаган консерва, 
тузлама, холодец (дириллоқ), 
турли пишириқ маҳсулотларини 
бозорларга олиб чиқишади. Ле-
кин беш қўл баробар эмас. Ким-
лардир сифатсиз, муддати ўтиб 
кетган егуликни сотмоқчи бўлган 
ҳолатлар ҳам мавжуд. Мисол 
учун, яқинда Чимён бозорида 
Элёржон Акрамовга қарашли 
савдо шохобчасида истеъмолга 
яроқсиз тузламалар борлиги 
аниқланиб, савдодан олинди. 

Ҳафтанинг пайшанба ва як-
шанба кунлари Бағдод тумани 
марказий деҳқон бозори гавжум 
бўлади. Атроф туманлардан жуда 

кўплаб 
харидору 
сотувчилар 
келишади.

– Белгиланган 
режага асосан бо-
зор ҳудудида хавфсиз-
лик ва озодалик бўйича 
ҳамкорликда чора-тадбир-
лар мунтазам олиб борилади, 
– дейди туман ветеринария-са-
нитария экспертиза лаборатория-
си мудири Маҳмуджон Салиев. 
– Расталарда сифатсиз озиқ-
овқат маҳсулотлари аниқланиши 
билан сотувдан олиш, йўқотиш 
ишлари амалга оширилади. 
Ўтган ойда Худойқулова Ино-
батхон, Абдураҳимов Илҳомжон 
каби сотувчиларнинг тузла-
ма ва тарвуз маҳсулотлари, 
Иброҳимов Муслимбек сотаётган 
жигар маҳсулоти истеъмолга 
яроқсизлиги учун растадан олиб 
ташланди. 

Бизга маълумки, ёз мавсумида 
уй бекалари томонидан сабза-
вот маҳсулотларидан консерва 
тайёрлаш одат тусига кирган. 

Лекин уларнинг сифатига ҳеч 
ким кафолат бера олмайди. 

– Ботулизм касаллигининг 
келиб чиқишига айнан сани-
тария-гигиена талабига жавоб 
бермайдиган шароитларда тай-
ёрланган консерва маҳсулотлари 
сабаб бўлади, – дейди Фарғона 
вилоят СЭО ва ЖС бошқармаси 
овқатланиш гигиенаси бўлими 
мудири Бобомурод Турғунов. 
– Шунинг учун уй шароитида 
консерва тайёрламасликни 
тавсия қиламиз. Зеро, хонадон-
ларда юқори ҳарорат ва мукам-
мал технологик жараённи ҳосил 
қилиш, 2 атмосфера босимига эга 

бўлган автоклав ташкил этиш-
нинг имкони йўқ. Шу сабабли 
ихтисослашган корхоналарда 
ишлаб чиқарилган консерва 
маҳсулотини истеъмол қилиш 
мақсадга мувофиқ.

Бозорлар нафақат юрт фаро-
вонлиги, тўкин-сочинлик рамзи, 
балки қадрият ва маданият 
инъикоси ҳамдир. Шунинг учун 
бу масканлардаги озодалик, 
харидорлар ва сотувчилар мада-
нияти, айниқса, халқ истеъмоли 
маҳсулотларининг сифати муҳим 
аҳамиятга эга. 

Ҳаётжон БОЙБОБОЕВ.

Вилоят ҳокими Х.Бозоров 
Бағдод тумани ҳокими вазифаси-
да ишлаб келган Восилжон На-
заров номзодини Фарғона шаҳар 
ҳокими лавозимига тавсия қилди. 
Номзод шаҳар Кенгаши депу-
татлари томонидан бир овоздан 
маъқулланди.

Фарғона шаҳар ҳокими Восил-
жон Назаров 1984 йили Бувайда 
туманида туғилган. Тошкент 

БАҒДОД ТУМАНИ ВА 
ФАРҒОНА ШАҲРИГА ЯНГИ 
ҲОКИМЛАР ТАЙИНЛАНДИ

давлат иқтисодиёт университе-
тини тамомлаган. 2006 йилдан 
молия тизимида фаолият юри-
тиб келган, 2019-2021 йилларда 
вилоят молия бош бошқармаси 
бошлиғи, 2021 йилдан Бағдод 
тумани ҳокими лавозимларида 
ишлаган.

Рустам ОРИПОВ.
Муқимжон ҚОДИРОВ олган 

суратлар.



арғона водийсини 
кесиб ўтувчи Буюк 
Ипак йўлининг ғар- 
бида жойлашган 
“Ёзёвон чўллари” 

табиат ёдгорлиги нафақат 
вилоятимиз, балки юрти- 
мизнинг ноёб маскани ҳи- 
собланади. Ҳудуди 1 минг 
820 гектар майдондан 
иборат бўлиб, вилоят ўрмон 
хўжалигига тасарруфида. 
Бу ерда Ўзбекистон "Қизил 
китоби"га киритилган 
ҳайвонлар, шунингдек, 
фақат мазкур қумларда уч-
райдиган ва дунёнинг бошқа 
жойларида топилмайдиган 
судралиб юрувчиларнинг 
учта ноёб эндемиклари – 
юмалоқбош Штрауха (1899 
йилда кашф этилган), 
Фарғона қум калтакесаги 
(1973) ва Рустамов сцинкли 
геккони (1979) яшайди.

Қум барханликларининг 
юқори ва ўрта қисмларида 
турли калтакесаклар ва 
илонлар ҳаёт кечиради. 
Кулранг эчкиэмар (варан) – 
энг катта калтакесак бўлиб, 
унинг узунлиги 1,5 метрга 
етади. Кейинги йиллар-

Farg'ona  aqiqati

лардан бири — қирқ 
ёшлар атрофидаги 
Олимжон Ниёзов 
уч йилдан бери шу 
ерда арава тортиб, 

тирикчилик қилади. Фар-
зандлари ёш, икки қизи 
ҳам мактабда ўқир экан. 
Ҳали хўроз қичқирмай, у 
Қува туманидан шаҳар 
марказига йўлга отлана-
ди. Машиналар қатнови 
сийрак бўлгани сабаб, 
туман марказигача 2-3 
километр яёв бора-
ди. Айниқса, совуқ, 
ёмғирли кунларда 
иссиқ ўрнидан туриб ишга бориш, 
куни билан ташқарида тик оёқда 
туришга юраги бетламайди. Аммо 
тирикчилик аталмиш бўйинтуруқ 
бўйнига осилганидан буён оиласи 
учун ҳаловатидан кечишга мажбур. 

Орада Россияга бориб ишлаган-у, 
кундалик юмушлардан топга-
ни урвоқ ҳам бўлмаган. Ватан-
га қайтиб, шу ишнинг бошидан 
тутган. Энг катта – 800 кило юкни 
кўтарадиган аравани ҳар куни 
ижарага олади, ижара ҳақига кун-
лик 13 минг сўм тўлайди. Пешона 
тери билан топган 70-80 минг сўми 
рўзғорига киради. Ҳартугул, қора 
қозони қайнаб турганига хурсанд.

Табиатан қувноқ, 31 ёшга тўлган 
Темурхон Мирзаев эса уч ойдан 
буён аравакашлик қилади. Яшаш 
жойи Фарғона шаҳрининг Абдулла 
Қодирий мавзесида. Аввалдан бо-
зорда турли юмушларни бажарган, 
савдо-сотиқда ишлаган. “Мени шу 
бозор катта қилди. “Отанг бозор, 
онанг бозор”, дейишади-ку, шу 

ИНЪОМЛАРИ 
НОЁБ ВА 

МЎЪЖИЗАЛАР 
МАСКАНИ 

Табиат мўъжизалари ҳамиша инсониятни ўзига 
мафтун этиб келган. Юртимизда ана шундай 
мўъжизакор гўшалар эса талайгина. Баъзилари 
сир-синоатларга тўла. Марказий Фарғона чўли 
ҳудудига қадам қўяркансиз, узундан узун ястаниб 
ётган қум барханликлари ҳайратга солади.   

да ёдгорлик ҳудудидаги 
тўқайзорларда қирғовул 
ҳам кўриниб қолди. Бир 
вақтлар Фарғона водийси 
ҳудудида кўп овланадиган 
энг қимматли қушлардан 
бири бўлган. Бу ерда Тур-
кистон тошбақаси, шарқ 
бўғма илони, кўндаланг 
йўлли чипор илон, ўқилон, 
кўрмаилонларни ҳам учра-
тиш мумкин. 

Қумтепа – барханлар-
нинг баландлиги 3 метрдан 
18 метргача етади. Кварц 
зарраларининг таркибида 
темир ва хром қоришмалари 
учрамагани учун бархан-
лар ғайри табиий бўёқлар 
– занглаган ун рангидан 
тортиб кулранггача бўлган 
рангларда товланади. Бу 
қумлар шифобахшдир. 
Бундан ташқари, Ёзёвон 
қумларида ноёб археоло-
гик топилмалар ҳам кашф 
этилган. Олиб борилган 
тадқиқотлар натижасида ёд-
горлик ҳудудида 5 та синф, 
4 та бўлимга мансуб 185 
та туркум ва  296 ўсимлик 
тури тарқалгани аниқланди. 
Псаммофил ўсимликлар 

ёдгорлик ҳудудида кенг 
тарқалган дўнгбархан ва 
дўнг-марза қумларда ривож-
ланган. Ўсимлик қопламида 
қора саксовул, оқ саксовул, 
черкез, селин, чўл узуми, 
астрагал, ялтирбош турлари 
эдификатор ҳисобланади. 
Булардан ташқари, қумлик-
ларда юлғун, туронгил, қора 
чингил, Фарғона шувоғи, 
янтоқ, оқбош, қизил чойчўп, 
қумажриқ учрайди.

— “Ёзёвон чўллари” 
табиат ёдгорлиги Марказий 
Фарғона учун типик бўлган 
қумли чўл ландшафтлари-
ни сақлаб қолиш, бойитиш 
ва муҳофаза қилишда бош 
вазифани бажармоқда, — 
дейди Экология ва атроф- 
муҳитни муҳофаза қилиш 
туман инспекцияси бошлиғи 
Муҳаммадзикир Эргашев. 
— Ўтган давр мобайни-
да муҳофазага олинган 
ҳудуднинг ўсимлик ва 
ҳайвонот дунёси тикланди 
ва янада бойиди. Албатта, 
бу табиат мўъжизасини 
қадрлашимиз ва муҳофаза 
қилишимиз керак.

Дарҳақиқат, бундай 
масканлар қадим ва гўзал 
Фарғонанинг кўрки. Экоту-
ризмни ривожлантиришнинг 
аниқ манзилларидан бири! 

 
Маъсуджон 

СУЛАЙМОНОВ.

ПЎШТ, АРАВА!
ёхуд аравакашлар ҳаётига бир назар

Фарғона шаҳар 
“Марказий деҳқон бозори”. 

60 нафарга яқин ёллан-
ма ишчилар аравасини 
ғизиллатиб у ёқдан-бу 
ёққа ўтиб қайтмоқда. 

Беш-олтитаси 
мижоз кутиб, ҳангома 

қуриб ўтиришибди. 

гап менга айтилгандек”, дейди. 
Оила боқувчисини йўқотгач, ҳамма 
оғирлик унинг елкасига тушган. 
Онаси, опаларининг ёлғиз суянчи, 
тиргагига айланган. Ёшлигидан 
ўзини пул топишга урган Темурхон-
нинг ўқишга, олий таълим олишга 
имкони, вақти бўлмаган. 

– Бозорда ҳар хил одамни 
кўрасиз. 60 та аравакаш бўлса, 
уларнинг тақдири, феъл-атвори 
ҳам турлича, — дейди  “Марказий 
деҳқон бозори” раҳбар ўринбосари 
Хайрулло Жўраев. – Лекин аксари 
оиласидан тинчимаган, турмуш 
шароити оғир одамлар мажбур-
ликдан, чорасизликдан келади. 
Баъзан ўзига иккита келадиган 
арава тортиб юрган болалар-
га кўзим тушиб қолади. Уларни 
нозирга айтиб, бозордан четлашти-
рамиз. Аммо ўйлаб қоламан, тўғри 
қилдимми-йўқми, деб. Чунки сўраб-
суриштирсам, оилада ундан бошқа 
боқувчи бўлмайди. Уйига кирадиган 
ризқини қирқдикмикан, деб хотир-

жам бўлолмайман. 
Бировнинг киссаси-

ни, уйини, молини 
ўмармай, ҳалол 

меҳнат қилаётган 
эди... 

Тақдирлар, 
ҳолатлар, вазиятлар 

шу қадар чигалки, 
қонунан тўғри деб қарор 
қилганингиз, кимнингдир 

аксинча келажагига соя 
солиб қўяётгандек. Ахир, 
ўқисин, деганимиз билан 

қорни очнинг хаёлига китоб 
ўқиш келармиди?! Мактабга бо-
ришга ҳам йўлкираси бўлмаса-чи? 
Парадоксни қарангки, арава тортиб 
ҳам кўпга бориб бўлмайди. Ўзи ис-
таган келажакни китоб титкиламай 
қура олмайди...

Қувонарлиси, Олимжон аканинг 
ҳам, Темурхоннинг ҳам нияти – 
фарзандларини ўқитиш, элга-юртга 
кўпроқ нафи тегадиган инсонлар 
қилиб тарбиялаш. Иккиси ҳам фар-
зандларини ўзининг бошига тушган 
оғирлик, камситилиш, ночорлик 
енгиб қўймаслигини истайди. 
Сўзларини тинглай туриб, амин 
бўлдимки, уларни ҳаёт тарбиялаб-
ди, улар ҳаёт мактабида ўқибди.

Тошкент давлат шарқшунослик 
институтининг араб филологияси-
ни тамомлаган Жавоҳир Исроилов 
мутахассислиги бўйича иш топол-
магач, бозорга арава тортишга 
чиқади. Араванинг орқасидан 
қизини узатиб, ўғлини уйла-
ган. Беш-олти йил бу иш билан 
шуғулланиб, ичкиликка муккасидан 
кетадиган, топганини томоғига 

ёпадиган бўлгач,  яхшилар, 
яқинларнинг тўғри йўл кўрсатиши, 
ўзи ҳам ҳаёт тарзини ўзгартирмаса, 
ботқоққа ботиб кетаётганини 
англаши биланоқ ҳаммасига қўл 
силтаб, қурилиш компаниясига 
ишга киради. У кунлар ўтмишда 
қолди. Аммо теварак-атрофимизга 
теранроқ боқсак, олий маълумот-
ли бўла туриб ҳам арава тортиб 
юрганлар, ҳаётнинг бешафқат 
зарбалари олдида осон таслим 
бўлганларни кўришимиз, балки 
ёрдам қўлини чўзишимиз мумкин. 

– Одамларимиз сахий, – дей-
ди аравакаш Темурхон. – Ёрдам 
бўлсин деб хизмат ҳақимизга 
қўшиб берадиганлар ҳам бор. Янги 
йил байрами арафаси бир аёл торт, 
ширинликлар сотиб олди. Уйи шу 
атрофда экан, элтиб бердим. Битта 
тортни совға қилиб юборди. 

– Аравакашлар ичида ҳалоли 
ҳам, олғирроғи ҳам учрайди, 
– гапни давом эттирди деҳқон 
бозори раҳбар ўринбосари Хайрул-
ло Жўраев. – Янги йил деганига 
ёдимга тушди. Бир аравакаш йигит 
байрам дастурхонига 450 минг 
сўмлик харажат қилган аёлнинг 
ҳамма бозорлигини олиб, уйига 
кетиб қолибди. Ўша кунлари одам 
гавжум эди, аёл оломоннинг ичи-
дан уни тополмай, бизга мурожаат 
қилди. Бир зумда бозор нозири 
билан камера орқали “олғир”нинг 
кимлигини аниқлаб, яшаш манзили 
– Тошлоқдан ҳамма маҳсулотини 
қайтариб келтириб бердик.

Бозорда араванинг ортидан 
мана шундай “саргузаштлар” ҳам 
бўлиб тураркан. Аравакаш Олим-
жон ака “Бозорда ҳар куни ҳар хил 
воқеалар бўлади, турли одамларни 
кўрамиз, зерикмайман. Шу ишга 
ўрганиб қолдим. Уйда қолсам, ара-
ванинг хумори тутаверади”, дейди 
кулиб.

Эътибордан, назардан четда 
қолаётган аравакашлар ҳаётига 
назар ташлаб, уларнинг армонлари 
каби орзулари ҳам катталигини, 
аммо тақдир уларнинг юзидаги 
синиқ кулгиларини араванинг 
ғилдираклари остида синдириб 
ўтаётганини, шундай эса-да бошига 
не келса ҳам, яшашга ўзида куч 
топаётганини чуқурроқ ҳис этасиз. 
Арава тортиб кетаётган одамга 
кўзимиз тушганида, энг аввало, 
улар ўзининг ғамларини кўтариб 
кетаётганини, ҳаётнинг юзига тик 
боққанча енгилмай курашаётганини 
эслаб қўйсак кифоя. Балки шунда 
уларга ҳам меҳр нигоҳи билан боқа 
олармидик?..

Севара АЛИЖОНОВА.

— “Ижтимоий ҳимоя ягона реестри” ахборот ти-
зими орқали кам таъминланган деб эътироф этил-
ган оилаларга бериладиган имтиёзлар тўғрисида 
маълумот берсангиз.

Г. ТЎЛАНОВА, 
Тошлоқ тумани, “Қумқишлоқ” МФЙ.

— Ўзбекистон Республикаси Президентининг 
2020 йил 4 августдаги “Аҳолига давлат ижтимоий 
хизматлари ва ёрдам тақдим этиш тартиб-тао-
милларини автоматлаштириш бўйича қўшимча 
чора-тадбирлар тўғрисида”ги қарорига асосан 
“Ижтимоий ҳимоя ягона реестри” ахборот тизи-
мида кам таъминланган оила сифатида рўйхатга 
олинган оилаларга қуйидаги ижтимоий хизмат-
лар ва ёрдамлар бепул ёки имтиёзли шартларда 
кўрсатилади:
— давлат мактабгача таълим муассасаларида 

ота-оналар тўловидан озод этиш;
— мактабгача таълим муассасаларида ўрнатил-

ган миқдорларда ота-оналар тўловини тўлаш;
— умумий ўрта таълим мактабларида дарслик-

лар ижара тўловларидан озод этиш, ўқувчилари 
учун қишки кийим-бош бериш;
— айрим фанларни ўқитишга ихтисослашти-

рилган умумий ўрта мактаблар ўқувчиларини ов-
қатланиш харажатларидан озод этиш;
— санъат, мусиқа мактаблари, “Баркамол авлод” 

марказлари ва бошқа мактабдан ташқари таълим 
муассасаларида ўқиш харажатларидан озод этиш;
— кам таъминланган оилаларнинг ногиронлиги 

бўлган аъзоларини протез-ортопедия буюмлари 
билан таъминлаш;
— ихтисослаштирилган тиббиёт муассасаларида 

бепул махсус (амбулатор ёки кундузги) тиббий ёр-
дам кўрсатиш бўйича йўлланма (ордер) олиш.

Саволга Тошлоқ тумани адлия бўлими 
бошлиғи Яҳё ЗУЛПИХОРОВ 

жавоб берди.  

— Ходим розилиги билан иш вақтидан ташқари 
қанча ишлаш мумкин?

Шоира ЮСУПОВА, 
Фарғона шаҳри.

Ходим учун белгиланган кундалик иш (сме-
на) муддатидан ташқари ишлаш иш вақтидан 
ташқари иш деб ҳисобланади.
Қонунчиликка кўра, ходим ўз розилиги билан 

иш вақтидан ташқари сурункасига 2 кун давомида 
4 соатдан (меҳнат шароити оғир ва зарарли ишлар-
да — 1 кунда 2 соатдан) ва йилига 120 соатдан ортиқ 
ишлаши мумкин эмас.
Масалан, агар ходим биринчи куни 4 соат иш 

вақтидан ташқари ишга жалб қилинган бўлса, эр-
таси куни ҳатто унинг розилиги бўлган тақдирда 
ҳам уни бундай ишларга жалб этиш тақиқланади.
Иш сменаси 12 соат бўлганда, шунингдек, меҳ-

нат шароити ўта оғир ва ўта зарарли ишларда иш 
вақтидан ташқари ишларга, ходимнинг розилиги 
бўлган тақдирда ҳам йўл қўйилмайди.
Шунингдек, ходимни сурункасига 2 смена даво-

мида ишга жалб этиш тақиқланади.

 Саволга Фарғона вилояти адлия 
бошқармаси етакчи мутахассиси 
Ойбек ҚЎЧҚОРОВ жавоб берди.

Сўраган эдингиз

ш ҳолатига кўра, Ёзёвон 
туманида яшаб келган 
ёш йигит Р.У. 2020 йил 
19 декабрь куни соат 
21:30ларда таниши 

Р.О. билан ўзаро суҳбат чоғида у 
“Туронбанк” АТБнинг “My Тuron” 
мобиль иловаси орқали “Humo” 
пластик картасидан 9950 сўм 
пулларни “Uzсard” пластик карта-
си ҳисоб-рақамига ўтказганида, 
ўтказма амалга ошиб, пуллар 

Қилмиш-қидирмиш

Банк иловасидаги 
хатолик  

ҚИММАТГА ТУШДИ 
Замон тезлашиб, ахборот технологиялари тобора 

ривожланиб бориб, барчамизни шошириб қўяётгани 
сир эмас. Айниқса, банк хизматлари соҳаси 
рақамлашиб, одамларга қулайликлар яратмоқда. 
Шу аснода бу каби имкониятлардан  қинғирлик 
йўлларида фойдаланаётган одамлар ҳам йўқ эмас. 
Жиноят ишлари бўйича Тошлоқ туман судида кўриб 
чиқилган жиноят иши бунга мисол бўла олади. 

қабул қилинганлигини, бироқ 
ўтказилган маблағ “Humo” пластик 
картаси ҳисоб-рақамидан камайма-
ганлигини айтган. 

Р.У. ушбу “операция”ни яшаш 
хонадонида текшириб кўради. Пул-
лар “My Тuron” мобиль иловаси-
даги техник хатолик сабабли банк  
ҳисоб-рақамидан ечиб олинаёт-
ганлигини англаб, бу ҳолатни банк 
масъул ходимлари сезмаётганлиги-
га ишонч ҳосил қилади. 

Шундан сўнг  Р.У. ва Р.О. “Турон-
банк” АТБнинг ҳисоб-рақамидаги 
пул маблағларини ўмаришни режа 
қилишади. Иловада мавжуд бўлган 
хатоликлардан фойдаланиб, кўп 
маротаба банк амалиётларини 
амалга оширишади.

 Р.У. ва Р.О.  ва уларнинг та-
нишлари — етти нафар шахслар 
қисқа вақт давомида банкнинг 698 
миллион 689 минг сўм маблағини 
яширин равишда талон-тарож 

қилишган. Тезкорлик билан олиб 
борилган ҳаракатлар натижасида 
текин луқма мазахўраклари қўлга 
тушди ва ўзлаштирилган барча 
пуллар банкка қайтарилди. 

Суд ҳукми билан, судланувчи-
ларнинг 5 нафари Ўзбекистон 
Республикаси Жиноят кодексининг 
169-моддаси 3 ва 4-қисмлари 
билан 3 йилу 6 ойдан 5 йилу 6 ой-
гача муддатга озодликдан маҳрум 
қилинди. Икки нафар шахсга 

озодликдан маҳрум қилиш билан 
боғлиқ бўлмаган жазолар тайин-
ланди. 

Ачинарли тарафи — судланув-
чиларнинг 6 нафари ёш йигитлар 
эканлиги ва улар жиноятни жуда 
калтабинлик билан содир этган-
ликларида. Агар уларнинг жиноий 
хатти-ҳаракатлари ўз вақтида 
тўхтатиб қолинмаганида қанча 
маблағ ўғирланиши мумкинлигини 
тасаввур қилиш қийин. Ҳар қандай 
ҳолатда ҳам суд томонидан қонун 
устуворлиги таъминланиб, айбдор 
деб топилган шахсларга нисбатан 
қонуний жазо тайинланди. 

Аброрхон АКРАМОВ,
Фарғона вилоят 

судининг  жиноят ишлари 
бўйича судьяси.

Олтиариқ тумани 2-сонли касб-ҳунар мактаби (собиқ Олтиариқ 
тумани енгил саноат ва хизмат кўрсатиш касб-ҳунар коллежи)ни 
2015 йилда тамомлаган Турсунбоева Шаҳноза Улуғбек қизи номига 
берилган К 3909788 рақамли диплом йўқолганлиги сабабли 

БЕКОР ҚИЛИНАДИ.

Қувасой шаҳар, Исфайрам кўчасида жойлашган “Quvasoy 
shukrona fayzi” масъулияти чекланган жамияти номига берилган 
думалоқ муҳр йўқолганлиги сабабли 

БЕКОР ҚИЛИНАДИ.

“ҚОЧ, 
ҲОМИЙ 

КЕЛЯПТИ!”

чиқиб кетаверадими булар. Йўқ!”
Хуллас, кўк чойни аччиқ қилиб дамлаб олганча, шиғирбозликка киришиб кет-

дим. Бир ҳафта-ўн кун деганда “ўқирманлар тушунадиган”, бироз бўлса-да, “завқ 
оладиган” қилиб тайёрладим. Ўзимдаги бор маҳоратни сарфладим ўзиям. “Янги” 

асарларни нашрга бердик.
Кеча шу китоблар тақдимоти бўлди денг. Мен ҳам бордим. Мунғайиброқ 

ўтирдим. Муаллифлар минбарда ўтирганча “ўз шеърлари”ни тўлиб-тошиб 
ўқиб беришди. Кейин ҳомийлик қилган ташкилот раҳбарлари сўзга 
чиқишиб, “серқирра ижодкорлар” шеърларини завқ билан ўқишди, уларга 
муваффақиятлар тилашди, маблағлари беҳуда сарф этилмаганлигидан 
миннатдорликларини билдиришди. Энг қизиғи, кейинги китобларига ҳам 
ҳомийлик қилишни зиммаларига олишди.

Шунга келганда чидай олмадим. Кўз олдимда пайдо бўлган манзарадан 
кўнглим беҳузур бўлиб кетди. Бўғзимга бир нарса тиқилгандай, оғзимни 
каппа-каппа очганча ташқарига отилдим. “Ҳомий, ҳомий” дея пичирларди 
лабларим беихтиёр титраганча. Қулоқларимга етиб боргунча бу калима 
“хом”, “оми” деб ўзгариб қолаётгандай эди... Шу югурганча таҳририятга 
келдим. Илтимос, шу мавзуни газетада ёритиб беринглар!

Нашриёт муҳаррирининг кечинмаларини 
Ҳаётжон БОЙБОБОЕВ 

оқизмай-томизмай оққа кўчирди.   

Раҳбар олдимга иккита қўлёзмани ташлади-да, хижолатомуз 
оҳангда деди:
– Кўринг-чи... 

Кайфиятидан бир нимани сезгандай бўлдим. Нимаям қилардим, 
вазифам, ишим шу бўлгач, кўраман-да. “Ижод” намуналарини бир-
бир варақлаб, бошим ғовлаб кетди! “Ёзма”лар, ҳа, бадииятдан йироқ 
қўлёзмаларни бошқача аташ мумкин эмасди, бири-биридан тумтароқ 
сатрларни ўз бағрига олганди.

Бир ёши улуғроғи айтибди:
“Бир хунук аёл кўрдим,
Суҳбатига тўймайсан.
Унда ақл, фаросат,
Жамланган урфу одат...”
Йўқ, бунақаси кетмайди. Ахир, адабиёт деган муқаддас туйғу, бади-

ий тафаккур, санъат деган тушунчалар бор! Ғоя, шеърият талаблари 
қани?! Жаҳл билан ирғитдим. Кейингисига ўтдим. Эвоҳ!

“Ўзбегимни урфи эскимас,
Туркистонча турқи эскимас,
Жаҳоннома аталур жазми,
Куррага кўрк кўрки эскимас...”
Муаллиф нима демоқчи, тушунмадим. Ёки адашяпманми? Бал-

ки мен илғамаган бирор жиҳат кўздан қочгандир? Бошдан-оёқ 
ўқиб чиқдим. Рости, ўқиб чиқиш деб бўлмайди, олов ичида ёниб, 
жизғанагим чиқди!

Шахт билан турдим-да, раҳбар ҳузурига кирдим.
– Буларни китоб қилиб бўлмайди. “Илинадиган” жойи йўқ, 

қайтариб бериш керак!
“Иккаласигаям ҳомийлар пул ўтказиб қўйишди, шу ижодкорларни ки-

тоби дунё юзини кўрсин дейишяпти. Муҳаррирмисиз? Тайёрланг, қайта 
ишланг. Ахир, олдиндан тўлаб қўйишган” деган қатъий жавобни олиб, 
шалвираганча қайтиб чиқдим. 

“Нега шундай? Ҳомийлик қилишдан олдин нашриётга бир кўрсатиб 
олсалар, хулоса олишса бўлмасмиди? Яраса-ярамаса, китоб бўлиб 

ЭЪЛОНЛАР

ОҚМАСЖИДНИНГ 
ЭГАЛЛАНИШИ

ренбург ҳарбий 
губернатори 
Обручев Россия 
фуқаролари 
ҳисобланган 

қозоқларни ҳимоя қилиш 
мақсадида 1847 йилда Сир-
дарёнинг қуйи оқимига яқин 
жойда Раим истеҳкомини қурди ва 
Оқмасжид қалъасини эгаллашни таклиф қилди. 
Аслида бу истеҳком келгусидаги ҳарбий юриш-
ларда таянч вазифасини бажариши лозим эди. 
Ана шундай истеҳкомлардан яна бири Еттисув 
Олатоғида қурилган Копал истеҳкоми эди.

Оренбургнинг янги губернатори Перовский 
1852 йилда ташаббус кўрсатиб, полковник 
Бларамбергни 500 кишилик отряд билан Қўқон 
хонлигига ҳужум уюштириш учун юборди. Отряд 
хонликнинг икки қалъаси — Кумушқўрғон ва 
Чимқўрғонни вайрон қилди, лекин Оқмасжидда 
муваффақиятсизликка учраб, ортга қайтди. Ушбу 
қалъа 1817 йилда Амир Умархон буйруғи билан 
қурилган чегара истеҳкоми бўлиб, хонлик учун 
муҳим стратегик аҳамиятга эга бўлган.

1853 йилда Перовский шахсан ўзи бошчилиги-
да Оқмасжидга «экспедиция» уюштирди. Қалъада 
3 та тўп билан қуролланган 300 нафар сарбозлар 
кучларнинг нотенглиги, Чимкентдан келиши 
керак бўлган ёрдамнинг келмагани оқибатида 22 
кунлик қамалдан сўнг, 27 июль куни Оқмасжид 
қалъасини бой берди. Тез орада Оқмасжид номи 
Форт-Перовскийга ўзгартирилди ва кейинги 
юришлар учун таянч сифатида фойдаланилди.

Бу аста-секин Оренбург ва Ғарбий Сибирь, 
кейинроқ Сирдарё чегара чизиқлари шакллани-
шига олиб келди. Россия империясининг ҳарбий-
сиёсий раҳбарияти ушбу чегара чизиқларини 
бирлаштириш тўғрисида қарор қабул қилди. Бу 
Ўрта Осиёга узил-кесил ҳарбий юришларнинг 
бошланишини англатар эди. 1860 йилларнинг 
бошларига келиб ушбу йўналишларнинг чекка 
нуқталари бўлмиш Сирдарёнинг ўнг қирғоғидаги 
Янгиқўрғон қишлоғи ва Пишпак қалъаси (ҳозирги 
Бишкек шаҳри) аллақачон Россия давлати тарки-
бига кирган эди.

ТОШКЕНТНИНГ ЭГАЛЛАНИШИ
оссия империясининг кейинги ни-
шони Қўқон хонлигининг энг катта 
шаҳарларидан бири, савдо марка-
зи бўлган Тошкент шаҳри эди. Рус 
ҳарбийлари Тошкент стратегик нуқтаи 

назардан жуда қулай эканини, бу ерни босиб 
олиш билан Қўқон хонлиги ва Бухоро амирлиги-
га келгусидаги юришлар учун плацдарм ҳосил 
қилиш мумкин эканини жуда яхши англаганлар.

1864 йилда бири Оренбургдан, иккинчиси 
Ғарбий Сибирдан бўлган иккита отряд бир-
бирига қараб йўлга чиқди. Ғарбий Сибирь отряди 
полковник Черняев бошчилигидаги 2500 киши 
Верний (Олмаота) дан жўнаб кетиб, 1864 йил 
5 июнь куни Авлиёота қалъасини штурм билан 
эгаллаб олди. 1200 кишидан иборат Оренбург 
отряди эса полковник Верёвкин бошчилигида 
Перовский-Фортидан Туркистон шаҳрига юрди 
ва 12 июнь куни эгаллади. Черняев Авлиёотада 
гарнизонни қолдириб, 1298 кишилик отряд билан 
Чимкент томон ҳаракатланди ва 23 сентябрь куни 
шаҳарни штурм билан эгаллади. Энди Ўрта Оси-
ёнинг энг йирик савдо маркази Тошкент учун йўл 
очиқ эди. Чимкентдаги ғалабадан кейин Черняев 
Тошкентни эгаллашга шошилди. Бироқ ҳужум 
жуда муваффақиятсиз тугади, у ортга қайтишга 
мажбур бўлди.

1865 йилда янги босиб олинган ҳамда собиқ 
Сирдарё чизиғи ҳудудлари қўшилиши билан 
Туркистон вилояти ташкил топди, унинг ҳарбий 
губернатори этиб Черняев тайинланди. Черняев 
29 апрель куни Бухоро амири Тошкентни эгаллаб 
олмоқчи деган миш-мишлар ортидан Тошкент-
га кирувчи сувларни назорат қилиш имконини 
берувчи кичик Ниёзбек қўрғонини эгаллади. 
У 1951 кишилик отряд ҳамда 12 та тўп билан 
Тошкентдан 8 верст (8,5 км.) масофада қароргоҳ 
қурди. Бу вақтда Тошкентда Қўқон хонлиги бош 
қўмондони Амирлашкар Алимқул 50 та тўп ва 30 
мингта сарбоз билан ҳимояни ташкил этганди. 9 
май куни шаҳар учун аёвсиз жанглар бошланди. 
Дастлаб қўқонликлар қўшини қўли баланд кела 
бошлади, бироқ Амирлашкар Алимқул дайди 
ўқдан оғир яраланди ва вафот этди. Унинг ўлими 
Тошкент мудофаасида нохуш бурилиш ясади: 
шаҳар ичида сиёсий гуруҳларнинг кураши ке-
скинлашди ва бу қалъа деворларидаги ҳимояни 
сустлаштирди. Черняев бундан фойдаланишга 
қарор қилди ва уч кунлик штурмдан сўнг (15-17 
май) Тошкентни эгаллаб олди. Қўқонликлар катта 
талафот кўрдилар, рус қўшини ҳам Тошкентгача 
бундай йўқотишга учрамаганди: 25 киши ҳалок 
бўлди ва 117 киши яраланди. 

1866 йилда Эржар яқинидаги жангдан сўнг 
Хўжанд ҳам эгалланди. Тошкентнинг эгалла-
ниши Қўқон ва Бухорони бир-биридан ажратиб 

Бундан 145 йил олдин, 1876 йил 3 март (ҳозирда амалда бўлган йил ҳисоби бўйича) куни Ўрта Осиё хонлик-
лари орасида ҳудуди жиҳатидан энг каттаси бўлган Қўқон хонлиги Россия империяси қўшинлари томонидан 
тўлиқ тор-мор этилди ва империя таркибига қўшиб юборилди. 

Геосиёсатда «Катта ўйин» концепцияси номини олган Буюк Британия ва Россия империясининг Ўрта Осиёни 
эгаллашга қаратилган рақобатида турли факторлар сабаб устун бўлган Россия ўлкамиздаги хонликларни би-
рин-кетин мағлуб этди.

Рус императори Александр II томонидан ташкил этилган юришлар Ўрта Осиёни тўлиқ эгаллаб, Афғонистон, 
ундан эса Ҳиндистонга қаратилган эди. Буюк Британиянинг Ҳиндистонни босиб олиши императорнинг ташқи 
сиёсатда фаоллик кўрсатишига қандайдир маънода туртки ҳам берди.

Россия империяси ва Қўқон хонлиги ўртасидаги икки томонлама алоқалар анча мураккаб тарихга эга. XVI 
асрдан кейин Россия чегараларининг жанубга томон сурилиб бориши, 1740 йилларда қозоқ жузларининг рус 
императорига содиқлик қасамини ичиши икки давлат ўртасидаги чегараларни янада яқинлаштирди. Бу эса 
ўз навбатида Қўқон хонларини ташвишга солди. XIX асрнинг 30-йилларида Ўрта жуз қозоқлари билан бўлган 
воқеалар муносабати билан Россия агрессив сиёсатини янада кучайтирди.

қўйган бўлса, Амирлашкар Алимқулнинг вафо-
ти Қўқон хонлиги мудофаасини ташкил этиши 
мумкин бўлган, яхшигина ҳарбий билимларга 
эга қўмондондан маҳрум қилди. Бундан кейинги 
воқеаларда қўшинларнинг бошини бирлашти-
радиган ана шундай қўмондоннинг йўқлиги ҳам 
панд берди.

РОССИЯ ҚАРАМЛИГИГА ТУШИШ

ошкентдаги мағлубият, Бухоронинг 
қарамликка солиниши ўзи шундоқ ҳам 
қўрқоқ феъл-атворга эга Худоёрхонга 
катта зарба бўлди. У энди Россия билан 
яқинлашиш йўлини қидира бошлайди. 

1868 йилда генерал-адьютант фон Кауфман то-
монидан унга таклиф қилинган савдо шартномаси 
Худоёрхон учун айни муддао бўлди. Шартномани 
қабул қилиш орқали ўзини Рус императорига 
хайрихоҳ эканини кўрсатди. Шартномага кўра, 
ҳар икки давлат савдогарлари икки давлат 
чегараларида эркин ҳаракатланиши мумкин 
бўлди. Савдо агентликларини сақлаш (карвон-
боши), божлар товар қийматининг 2,5 фоиздан 
кўп бўлмаган миқдорда олиниши белгиланди. 
Бу Россия товарлари учун Қўқон бозорлари 
«эшик»ларини катта қилиб очиб берди. 1868 йил-
да тузилган тижорат шартномаси аслида Қўқонни 
Россияга қарам давлатга айлантирди.

ХУДОЁРХОН ВА РОССИЯ БОСҚИНИГА 
ҚАРШИ ҚЎЗҒОЛОНЛАР

ир томондан Туркистон генерал-губер-
наторлигининг тузилиши ва босимининг 
кучайиши, ички низолар, сиёсий кураш-
лар ва бошбошдоқликнинг авж олиши, 
иккинчи томондан тинкани қуритувчи 

солиқлар ва мажбуриятлар хонлик аҳолисини 
оғир аҳволга солиб қўйди.

Генерал-адьютант фон Кауфман 1871 йил-
да Санкт-Петербургга юборган хабарномасида 
Худоёрхон «Россия билан адоват ёки унга қарши 
туриш каби ҳар қандай фикрдан» воз кечгани 
ҳақида ишонч билан фикр билдирди. Хонни, 
ҳаттоки, I даражали Муқаддас Станислав ор-
дени бриллиант белгиси билан тақдирлашади. 
Сирдарёнинг ўнг қирғоғида, унинг ўрта ва 
қуйи оқимларида, шунингдек, Тошкент, Ав-
лиёота, Пишпак ва бошқа шаҳарларда Россия 
ҳукуматининг ўрнатилиши хон хазинасига солиқ 
тушумлари кескин камайтирди. Солиқ тушумлари 
камайиб кетмаслиги учун ҳудудлар аҳолисидан 
олинадиган солиқлар миқдори ва турларини 
кўпайтириш ҳисобига қоплашга ҳаракат қилинди 
ва бу аҳоли турмушини бутунлай вайрон қилди. 
Манбаларда келтирилишича, ҳатто камбағаллар 
келтириб сотадиган қамиш, шох-шабба, янтоқ ва 
бошқалардан ҳам солиқлар ундирилган. Бундан 
ташқари, иш ҳақи ололмаган сарбозлар ҳам 
аҳолини талон-тарож қилади.

Зулмдан тўйган халқ 1873-1874 йил баҳорида 
Қўқон хонлигида бир неча бор қўзғолонлар 
кўтарди (Андижонда Маъмир Мерган, Чотқолда 
Маъмун Шоумрзоқ), аммо хон уларни бостиришга 
эришди. Тарихда Пўлатхон қўзғолони деб ном 
олган бу халқ ҳаракатига асли исми Мулла Исҳоқ 
Мулла Ҳасан ўғли бўлган, ўзини Пўлатхон деб 
эълон қилган шахс бошчилик қилади.

Қўқонлик амалдорлар Худоёрхонга қарши 
чиқиши учун 1872 йилда Самарқандга, Қўқон 
ҳукмдори бўлган Олимбекнинг набираси 
Пўлатхон олдига борадилар, бироқ Пўлатхон сиё-
сий курашларга умуман аралашмаслигини билди-
ради. Бу амалдорлар билан яқин алоқада бўлган 
Мулла Исҳоқ Мулла Ҳасан ўғли Пўлатхон номи 

билан Худоёрхонга қарши чиқишга аҳд қилади. 
Қўзғолончилар Наманганга жойлашадилар, 

бироқ Абдураҳмон Офтобачи бошлиқ хонлик 
қўшинлари қўзғолончиларни мағлуб этиб, қувиб 
юборадилар. 1875 йил баҳорида энди Худоёрхон-
га қарши Қўқон зодагонлари ҳам бош кўтаради. 
Шу йили Пўлатбек томонидан Ўзганда кўтарилган 
қўзғолонни бостириш учун борган  хонлик 
қўшини қўзғолончилар томонига ўтиб кетади. 
1875 йил 15 июлда Россия элчиси Вайнберг 
Қошғарга саёҳат қилган Скобелев ва 22 казак-
лардан иборат карвон ҳамроҳлигида Қўқонга 
келади. 17 июлда исёнчиларга юборилган қўшин 
қўзғолончилар билан бирлашгани ҳақида хабар 
келади. Уларнинг бошида бир пайтлар хонликда 
энг қудратли шахс бўлган Мусулмонқулнинг ўғли 
Абдураҳмон Офтобачи, мулла Исо Авлиё ва хон-
нинг укаси, Марғилон ҳукмдори Султон Муродбек 
турган эди. Шунингдек, тахт вориси, Андижон 
ҳокими Насриддинхон ҳам 5000 кишилик сарбоз-
лари билан қўзғолончилар сафига ўтади.

Ўш ва Наманган шаҳарлари улар учун эшикла-
рини очади. 20 июль куни исёнчилар Марғилонга 
(Қўқондан атиги 77 км узоқликда) жангсиз ки-
ришгани маълум бўлди. Мулла Исо Авлиё халқни 
руслар ва уларнинг шерикларига қарши ғазот 
(муқаддас уруш)га чорлайди. Вайнберг зудлик 
билан генерал Головачёвга ёрдам сўраб хат 
юборади.

Эндиликда Худоёрхоннинг Россия кучларидан 
ёрдам сўрашдан бошқа йўли йўқ эди. У фон Ка-
уфманга ёрдам сўраб мурожаат қилади: 

«Шу кунлардаги оғир ва бахтсиз пайтларда, 
менинг Мулла Исо Авлиё, Абдураҳмон парвона-
чи, Холназар парвоначи сингари энг ишончли 
кишиларим қўшин билан душманларим – қирғиз 
қўзғолончиларига қўшилдилар ҳамда менга 
қарши урушмоқчилар.

Мен ҳамма вақт сиз, олий ҳазратларидан 
дўстлик ва ёрдам кутиб турганлигим боисидан, бу 
гал ҳам мени эътибордан четда қолдирмагайсиз. 

Шахсан ўзимни ва Қўқон хонлигини Улуғ им-
ператор ихтиёрига топшираман ҳамда қўшинни 
тўплар билан биргаликда, имкони борича тезроқ 
Қўқон шаҳрига юборишингизни сўрайман», дейи-
лади хатда.

22 июлга ўтар кечаси қўзғолончилар Қўқонга 
яқинлашдилар. Хон қўшинининг ярми дарҳол 
Худоёрхоннинг иккинчи ўғли – Олимбек билан 
бирга уларнинг ёнига ўтдилар. Эрталаб шаҳар 
аҳолиси орасида нотинчлик бошланди. Худоёрхон 
Россия ҳукумати ҳимояси остида паноҳ топишга 
қарор қилиб, 68 та тўп ва хазиналар ортилган 
карвон билан 8000 кишилик қўшин бошида 
Хўжандга борадиган йўл бўйлаб ҳаракатланди. 
Россия элчихонаси вакиллари Вайнберг, Скобе-
лев, оз сонли ҳарбийлар ва савдогарлар хон би-
лан бирга борди. Қўқондан олти километр нарида 
хон қўзғолончиларга қарши жанг қилиш учун 
тўхтади, аммо унинг бутун қўшини бошқалардан 
ўрнак олиб, душман томонига ўтиб кетди.  Фақат 
500 га яқин аскар ва Россия элчихонаси вакил-
лари у билан қолди. Исёнчилар уларнинг орти-
дан қувиб бордилар, Худоёрхон 24 июль куни 
Хўжандга етиб келди. Худоёрхон қочиб кетгач, 
қўзғолон бутун хонликни қамраб олди. Насрид-
динбек ҳукмдор деб эълон қилинди.

Ўлкадаги Россия маъмурияти Худоёрхон-
нинг қочиб кетиши ортидан вужудга келган 
оғир вазиятдан фойдаланишга қарор қилади. 
Вернийда бўлган Кауфман 1875 йил 27 июлда 
Худоёрхонни Тошкентга жўнатишни телеграф 
орқали буюрди. 5 ва 6 август кунлари 10 мингдан 
ортиқ кишидан иборат Қўқон армияси тоғлардан 
тушиб Оҳангарон дарёси атрофидаги бир нечта 
қишлоқларни эгаллаб олди. Қўқонликларнинг 

отрядларидан бири Тошкент ва Хўжанд 
оралиғидаги почта бекатларини ёқиб юборди. 
Ҳужумлар вақтида Пскент бекатида бўлган собиқ 
хон ўлимдан қутулиб қолади.

Қўқон қўшинлари руслар томонидан босиб 
олинган Тошкент ва Хўжанд чегараларига бос-
тириб кириб, душманга зарба беришга уринди. 
Головачёв отряди Оҳангарон водийсидаги Облиқ-
Тилов атрофларида қўқонликларга зарба бериб, 
ғалабага эришади. 18 август куни Кауфман қўшин 
билан Хўжандга боради. Бундан олдинроқ пол-
ковник Ефимович 200 казак артиллерия дивизио-
ни билан Самарқанддан келади.

Кауфман Қўқон хонлигига қарши курашиш 
мақсадида барча ҳарбий кучларни Хўжандга йиға 
бошлайди. Бунинг натижасида бу ерда 16 рота 
пиёда аскар, шу жумладан, битта сапёр ротаси, 
20 та тўп, 900 отлиқ солдат ва 8 та ракета ста-
ноклари жамланган эди.

1875 йил 20 августда Кауфман ўша қўшин 
билан Хўжанддан чиқиб Қўқон йўли бўйлаб 
юрди, 40 чақирим йўл босгандан кейин Маҳрам 
истеҳкомига келиб, уни босиб олишга кириш-
ди. Бу қалъада Абдураҳмон Офтобачи бошлиқ 
қўқонликларнинг 50 минглик қўшини кутиб 
турарди. 1875 йил 22 августда шахсан Кауфман 
қўмондонлигида қўшин Маҳрамнинг орқа томо-
нидан ҳужум бошлади. Тинимсиз тўпга тутилгач, 
Маҳрам дарвозаси бузилиб, қалъа эгалланди. 
Қалъа ҳимоячилари дарё томонга чекинди, 
лекин уларнинг жуда кўпчилиги ҳалок бўлди. 
Маҳрамдаги мағлубият хонлик тақдирини узил-
кесил ҳал қилган омиллардан бири ҳисобланади.

26 августда Кауфманнинг отряди Қўқонга етиб 
келади. Насриддинхон тинчлик сўраб, уни кутиб 
олиш учун чиқади. 30 август куни Марғилон 
ҳукмдори Муродбекдан узрнома келади. Ўз 
иттифоқчиларидан маҳрум бўлган Абдураҳмон 
Офтобачи орқага чекинди. Улар таъқиб қилиниб, 
Мингтепа қишлоғи яқинида Абдураҳмон Оф-
тобачи қўшинларининг орқа қўриқчиси мағлуб 
этилади. 10 сентябрь куни аскарлар ва казаклар 
Ўш шаҳрига кириб келди. Бу воқеалардан сўнг 
Офтобачининг тарафдорлари тарқалиб кетди ва 
у атиги 400 аскар билан Андижон ва Ўзган ўртаси 
томон юрди.

1875 йил 29 августда Кауфман катта қўшин 
билан Қўқон шаҳрига келганда Насриддинхон 
бошлиқ нуфузли кишилар «халқ номидан туз ва 
нонни қабул қилишни ҳамда ҳукмдор император-
дан халққа раҳм-шафқат» сўраганлар. Кауфман 
бу сўровни мамнуният билан инобатга олди ва 
Қўқон шаҳрини урушсиз эгаллагани тўғрисида 
императорга телеграмма жўнатди. Кауфман 1875 
йил 5 сентябрда Марғилонга қараб юрди. Бундан 
хабар топган Абдураҳмон Офтобачи Марғилонни 
ташлаб кетди. Кауфман полковник Скобелев 
бошчилигидаги отрядни Абдураҳмон Офтоба-
чининг орқасидан жўнатди, улар Мингтепага 
яқинлашганда Абдураҳмон Офтобачи бошлиқ 
қўзғолончиларнинг тарқалиб кетгани ва тоғларга 
қочгани маълум бўлди.

23 сентябрда фон Кауфман Насриддинхон 
билан Қўқонни асоратга солувчи тинчлик шарт-
номаси имзоланишига эришди. Унда хоннинг 
Россиядан бошқа ҳар қандай куч билан тўғридан-
тўғри дипломатик шартномалар тузишдан бош 
тортиши кўзда тутилган эди. Сирдарёнинг ўнг 
қирғоғидаги Наманган беклигига қараган ерлар 
Наманган департаменти номи билан Туркистон 
генерал-губернаторлиги таркибига киритилди. 
М.Д.Скобелев ушбу бўлим бошлиғи бўлди.

25 сентябрда рус қўшинлари Сирдарёдан ўтиб 
Наманганни эгаллади. Бу вақтда хонликнинг 
шарқий қисмидаги ҳимоячилар яна бош кўтарди. 
Офтобачининг таклифига биноан қирғизлардан 

бўлган Пўлатбек Андижоннинг Бўтақора 
қишлоғида хон деб эълон қилинди. Андижон 
шаҳри қўзғолончилар ҳарбий марказига айланди. 
Бироқ Пўлатхон рус қўшинларига қарши тура 
олмади. Октябрь ойи бошларида генерал майор 
В. Н. Троцкий бошчилигидаги 8 та тўп, 4 та 
ракета станоги билан қуролланган 1400 кишилик 
қўшин уларни мағлубиятга учратди. Шаҳар икки 
кун тўхтовсиз тўпга тутилган, аммо қаршилик 
тўхтамаган. Рус қўшинлари Андижонни эгаллай 
олмади. Айрим маълумотларга қараганда, Анди-
жонда шахсан Скобелев бошчилигида 20 минг 
киши ўлдирилган.

Қўқонда яна янги тартибсизлик бошланди. 
Абдураҳмон Офтобачи томонидан қўзғатилган 
аҳоли хон саройига ҳужум қилди. Насриддин-
хон ҳам отаси каби рус қўшинлари ҳимояси 
остида қочиб кетди. Бу орада Сирдарёнинг 
ўнг қирғоғида Наманганнинг собиқ ҳокими 
Ботир Тўрабек ҳам атрофига одам тўплаб, 
босқинчиларга қарши бош кўтарди. 1875 йил 16 
октябрда Кауфман буйруғи билан Наманганга 
генерал Скобелев бошчилигида 14 рота, 500 
казак, 4 ракета станоги ва 16 тўпдан иборат янги 
ҳарбий кучлар юборилди. У 1875 йил 23 октябрда 
Тўрақўрғон қўзғолончиларини енгиб, кўп одам-
ларни ўлдирди.

Наманганда босқинчиларга қарши кайфият 
кучайиб, барча аҳоли қочиб келган Ботир Тўра 
тарафига ўтди. Наманган эгалланиб, рус гарнизо-
ни қўрғонда яшириниб, зўрға ҳужумни қайтаради. 
Бундан хабар топган Чустдаги Скобелев шоши-
линч равишда қайтиб, 26 октябрда Наманганга 
келиб, эртаси куни ватан ҳимоячиларига қарши 
ҳужум бошлади ва шаҳарнинг бир қисмини остин-
устин қилди.

1875 йил ноябрининг охирида эса Пўлатхон 
Асакадан чиқиб, Марғилонга ўрнашди. Бироқ бу 
ерда кўп кишини ўлдиргани сабабли мавқеи анча 
пасайиб кетди. Пўлатхон ўзининг хонлик мақоми 
қалбакилигидан норози бўлган гуруҳларни 
шафқатсизларча жазолаган, ўз сафдошлари-
ни ҳам ўлдиртирган эди. У Қўқон хонлигининг 
шарқий қисмида жойлашиб, босқинчилар билан 
бўладиган урушга тайёргарлик кўриб борди. 
Ўз навбатида, Наманган бўлими бошлиғи ва 
қўлга киритган қатор ғалабалари учун генерал 
унвонини олган Скобелев ҳам бўлажак жангга 
ҳозирликни жадаллаштирди.

1875 йил 25 декабрда генерал Скобелев На-
манганда бир қисм қўшинларини қолдириб, 
Андижонга йўл олди. У Норин дарёси орқали 
Пойтуғгача борди. Генерал Скобелев Қорадарёни 
кечиб ўтиб, 1876 йил 3 январда ўзининг бар-
ча ҳарбий қисмларини Андижондан 5 чақирим 
масофадаги Мирравотга жойлаштирди. Бу вақтда 
Андижонда Абдураҳмон офтобачи бошчилигидаги 
20 минг қуролланган халқ лашкари, 5000 сарбоз 
ва бир қанча отлиқ тўпланганди.

Генерал Скобелев 4-7 январь кунлари Андижон 
шаҳрини ўрганиб чиқиб, отрядини Оқчақмоқ 
тепалигига жойлаштирди. 8 январда бошланган 
ҳужум оқибатида шаҳар маркази эгалланди. 
Ҳимоячиларнинг катта қисми Асакага қочди. 
Қўшин 9 январда қаршиликка учрамади, ле-
кин халқ бўйсунганини изҳор этмагани учун 
шаҳар эрталабгача тўплардан ўққа тутилди. 11 
январь куни шаҳар вакиллари келиб, таслим 
бўлганликларини маълум қилдилар.

1876 йилнинг 18 январдан Асака ҳам тўплардан 
ўққа тутилди. Ҳимоячилар Марғилон йўлида яна 
қаттиқ ҳужумга учради.

ҚЎҚОН ХОНЛИГИ 
МУСТАҚИЛЛИГИНИНГ ТУГАШИ

арғона водийсида урушлар авжига 
чиққан 1876 йил январь ойида Ка-
уфман Санкт-Петербургга келди ва 
ташқи ишлар вазирлигини четлаб ўтиб, 
Қўқон хонлигини тўлиқ йўқ қилишга 

император Александр II дан рухсат олди. У 
тезликда Тошкентга телеграмма юбориб, Ско-
белевга Қўқонни бутунлай босиб олишга тай-
ёргарликни бошлашни буюрди. 24 январь куни 
Марғилон йўлидаги мағлубиятдан сўнг бир қанча 
қўзғолончилар раҳбарлари қаторида Абдураҳмон 
Офтобачи ҳам таслим бўлди.

Бу вақтда Марғилонда Пўлатхон қўл остида 
кўпминг сонли ватан ҳимоячилари тўпланган 
эди. Бироқ улар рус қўшинининг келаётга-
нини эшитиб, 5000 отлиқ ва қисман пиёда 
аскарлар ҳамда 5 тўп ва 200 туяга ортилган 
юклар билан Учқўрғонга кетишди. Рус қўшини 
Пўлатхоннинг изи билан юриб, 1876 йилнинг 28 
январида Учқўрғонни қуршаб олди. Қуршовдан 
қочган Пўлатхон аввал Олой водийсидаги 
Дараутқўрғонга келади, бу ерда Қоратегин 
ҳокими ҳужумига учраб, Чавайга қочади ва у 
ерда қўлга олиниб, рус ҳукумати вакилларига 
топширилади.

Энди хонликнинг пойтахтини олиш мумкин эди. 
1876 йил 5 февралда Кауфманнинг Қўқон хонли-
гини Россия империясига қўшиб олиш ва Қўқон 
шаҳрини эгаллаш ҳақида юборган телеграмма-
сига асосан Хўжанд, Андижон ва Тошкентдан 
ҳарбий қисмлар Наманганга жўнатилади. Генерал 
Скобелев қўшин билан Намангандан чиқиб, 8 
февралда шаҳарга киради ва уни осонлик билан 
эгаллайди.

1876 йилнинг 19 февралида, ҳозирги ҳисоб 
бўйича 3 март куни Қўқон хонлиги расман давлат 
сифатида тугатилиб, Туркистон генерал-губер-
наторлиги таркибида Фарғона вилояти ташкил 
этилди. Ушбу сана Россия империясида 1918 йил 
26 январга қадар амалда бўлган Юлиан календа-
ри бўйича ҳисобланган бўлиб, ҳозирги Григориан 
календари бўйича бу сана 1876 йил 3 мартга 
тўғри келади.

Россия империяси Қўқон хонлигини босиб олиш 
учун 3 йил сарфлади, 1873-1876 йиллар давоми-
да қаттиқ қаршиликка учради. Бироқ кучлар тенг 
эмас эди. Кучли ҳарбий техника, ҳарбий таълим 
кўрган рус аскарлари хонлик ва қўзғолончилар 
қўшинлари билан жангларда катта устунлик 
қилди. Жангга кирган рус ва маҳаллий қўшинлар 
сони, кўрилган талафотларга эътибор берилса, 
бу яққол намоён бўлади. Бундан ташқари, ҳар 
жиҳатдан рус ҳарбийларидан кучсиз бўлган 
қўшинларнинг тарқоқ ҳаракат қилиши, хонлар-
нинг мудофаани ташкил эта олмагани, дунё илм-
фанидан бехабарлик ҳам мағлубиятни тезлаш-
тирди.

Шарофиддин ҲОШИМЖОНОВ.
"Daryo.uz" сайтидан олинди.

